
Stacioni meteorologjik për adaptim më të mirë ndaj  
ndryshimeve klimatike në bujqësi 

  
Sot në Shkup, Rrjeti për zhvillim rural (RrZhR) dhe M6 nënshkruan Memorandum për 
mirëkuptim, për instalimin e stacionit meteorologjik në lokacionin “Lepovë” në 
Negotinë, që pronësohet nga M6. Sipas marrëveshjes, M6 do t’i lejojë Projektit të 
USAID-it për adaptim ndaj ndryshimeve klimatike në bujqësi ta shfrytëzojë hapësirën 
pa pagesë, ndërkohë që M6 do të ketë qasje ndaj informatave të mbledhura nga 
stacioni meteorologjik dhe do t’i shfrytëzojë të dhënat për nevojat e veta, duke i 
ndarë ato me prodhuesit e bashkësisë lokale për ta ndihmuar përmirësimin e 
prodhimit bujqësor.  
 
“Këmbimi i të dhënave me kultivuesit e rrushit në rajon do të kontribuojë drejt 
përforcimit të kapacitetit të sektorit të verës. Ne besojmë që kjo do ta iniciojë edhe 
bashkëpunimin e mëtejshëm mes tyre. Është e rëndësishme të theksohet që 
informatat e mbledhura mbi motin do t’i ndihmojnë fermerëve në vendim-marrje 
dhe përmirësim të aktiviteteve të tyre. Kjo do ta përmirësojë aftësinë e tyre për 
adaptim ndaj klimës së ndryshueshme, me çka ju mundësohet ruajtja - madje edhe 
përmirësimi i të ardhurave” ka deklaruar Robert Wuertz, Drejtor i Misionit të USAID-it.  
 
“Ndryshimet klimatike po i ndryshojnë shumë shpejtë kushtet në bujqësi dhe fushat 
tjera të lidhura, andaj jemi shumë të gëzuar të kyçemi në këtë projekt. Në këtë 
mënyrë, ne e plotësojmë pozitën tonë të përgjegjësisë shoqërore, duke i ndihmuar 
sektorit dhe duke e mbështetur adaptimin e suksesshëm ndaj sfidave të ndryshimit 
klimatik në Maqedoni, pasojat e të cilit tashmë po shfaqen” deklaroi Svetozar 
Janevski nga grupi investues M6, pas nënshkrimit të Memorandumit. Ai nënvizoi që 
kjo i hap dyert për bashkëpunim edhe më të thellë me projektin, që implementohet 
nga  Rrjeti për zhvillim rural i Republikës së Maqedonisë 
 
Instalimi i këtij stacioni meteorologjik do t’i ndihmojë projektit t’i mbikëqyrë kushtet e 
motit, që nevojiten për përcaktimin dhe testimin e teknikave për adaptim ndaj 
ndryshimeve klimatike në bujqësi. Duke punuar me fermerët lokalë në rajonet që 
targetohen nga projekti, RrZhR do të sigurohet që këto teknika të aplikohen edhe në 
vende tjera, duke i përshtatur ato ndaj më tepër bashkësive.  
 
SHËNIM PËR REDAKTORËT: 
Projekti për adaptim ndaj ndryshimeve klimatike në bujqësi është projekt trevjeçar i USAID-it, i implementuar 

nga Rrjeti për zhvillim rural, që ka filluar të implementohet në muajin prill me synim të promovimit të 

praktikave bujqësore të cilat i adaptohen ndryshimeve klimatike, si dhe ngritjes së vetëdijes për sfidat e 

ardhshme të ndryshimeve klimatike dhe nevojës për përgjigje të përbashkët në nivel të bashkësisë. Rrjeti për 

zhvillim rural të Republikës së Maqedonisë punon drejt krijimit të qasjes së strukturuar në mobilizimin e 

bashkësive rurale, me të cilat ato fuqizohen si përfaqësues të zhvillimit lokal dhe që e përmirësojnë politikën 

rurale në nivel lokal, rajonal, nacional dhe të BE-së. Në nivel nacional, mbi 50 organizata të shoqërisë i shprehin 

brengat e tyre përmes rrjetit. Për më tepër detaje, ju lutemi vizitoni: www.ruralnet.mk.  

Që nga viti 1993, populli amerikan ka investuar mbi 500 milionë dollarë amerikanë në Maqedoni përmes 

USAID-it. USAID punon me qytetarët e Maqedonisë drejt krijimit të vendeve të reja të punës, përforcimit të 

institucioneve dhe praktikave demokratike, avancimit të arsimit të integruar, si dhe përgatitjes së studentëve 

të Maqedonisë për tregun e punës. Këto nisma e përkrahin tranzicionin e Maqedonisë drejt demokracisë 

stabile dhe prosperuese. USAID siguron ndihmë ekonomike dhe humanitare për më tepër se 100 shtete. Për 

më tepër informata, ju lutemi vizitoni ueb-faqen tonë http://macedonia.usaid.gov dhe Facebook faqen në 

http://www.facebook.com/USAIDMacedonia 

 


